
Հիմք ընդունելով «Պետական գույքի կառավարման մասին» Հայաստանի Հանրապետության օրենքի 22-րդ հոդվածը և Հայաստանի Հանրապետության կառավարության 2003 թվականի հունիսի 13-ի N882-Ն որոշմամբ հաստատված կարգի դրույթները՝ Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին  ամրացված՝ պետական սեփականություն հանդիսացող և անհատույց օգտագործման իրավունքով տրամադրված անշարժ գույքը (այսուհետ՝ Գույք) և դրանց օգտագործման ու սպասարկման համար հատկացված հողամասերը` համաձայն հավելվածի, օտարել դասական աճուրդով` որպես գույքի առանձին տարրեր:
 2. Սահմանել՝
1) Հայաստանի Հանրապետության կառավարության 1998 թվականի մարտի 27-ի     209 որոշմամբ սահմանված կարգով գույքի գնահատված արժեքը՝ համաձայն հավելվածի. 
2) աճուրդով օտարման ենթակա գույքի մեկնարկային գները՝ գնահատված արժեքի 100 տոկոսի չափով՝  համաձայն հավելվածի.
3) աճուրդի հաղթողը (այսուհետ` Գնորդ) պարտավոր է նաև վճարել գույքի  զբաղեցրած, օգտագործման ու սպասարկման համար անհրաժեշտ հողամասերի կադաստրային արժեքները` համաձայն հավելվածի.
4) աճուրդին մասնակցելու նախավճարը՝ գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ: 
3. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ 
1) սույն որոշումն ուժի մեջ մտնելուց հետո եռամսյա ժամկետում ապահովել սույն որոշման հավելվածում ներառված գույքի անհատույց օգտագործման պայմանագրերի լուծումը.
2) աճուրդը կազմակերպել և անցկացնել սույն կետի 1)-ին ենթակետում նշված աշխատանքների ավարտից հետո մեկամսյա ժամկետում՝ Հայաստանի Հանրապետության օրենսդրությամբ սահմանված կարգով.
3) աճուրդի անցկացման օրվանից առնվազն 15 օր առաջ Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների մասին,
4) աճուրդի մասին հրապարակային ծանուցման մեջ նախատեսել, որ գնորդը վճարումները կատարում է աճուրդի արձանագրությունը ստորագրելու օրվանից՝ մեկամսյա ժամկետում։
5) առաջին աճուրդի ժամանակ չվաճառված գույքի վաճառքի նպատակով կազմակերպել ևս երեք աճուրդ՝ յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցնելով վերջին աճուրդի մեկնարկային գնի 15 տոկոսի չափով։
6) Գնորդի կողմից առաջարկված գնի, հողամասի կադաստրային արժեքի, ինչպես նաև գույքի արժեքի որոշման համար նախատեսված գումարի արժեքի (ներառյալ ավելացված արժեքի հարկը) վճարումից հետո երկամսյա ժամկետում գնորդի հետ կնքել օտարման պայմանագիր՝ դրանում նախատեսելով, որ գնորդը պարտավորվում է  իր միջոցների հաշվին վճարել պայմանագրի նոտարական վարերացման, ինչպես նաև պայմանագրից բխող գույքային իրավունքների պետական գրանցման համար օրենքով սահմանված գումարներն ու տուրքերը:
4. Գնորդի կողմից սահմանված ժամկետում վճարումները չկատարելու դեպքում՝ մուծված նախավճարը չի վերադարձվում, աճուրդը համարվում է չկայացած, և լոտը վաճառելու նպատակով կազմակերպվում է նոր աճուրդ՝ նույն պայմաններով։
5. Գնորդը պարտավոր է վճարումները կատարել Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը՝ համապատասխան համայնքի ֆոնդային բյուջե՝ ըստ գույքի գտնվելու վայրի, իսկ հողամասի կադաստրային արժեքը վճարել «Շենքերի և շինությունների օտարման գործընթացում պետական սեփականություն հանդիսացող հողերի օտարումից մուտքեր» գանձապետական հաշվին:		

Հավելված
 								ՀՀ կառավարության ----- թվականի
------- N    - Ա որոշման
Ց Ա Ն Կ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐԱՄԱՆ ԿՈՄԻՏԵԻՆ ԱՄՐԱՑՎԱԾ՝
 ՕՏԱՐՄԱՆ ԵՆԹԱԿԱ ՊԵՏԱԿԱՆ ԳՈՒՅՔԻ

	NN
Հ/Հ

	Գույքի անվանումը
	Գույքի հասցեն
	Շենք, շինությունների մակերեսը
(քառ. մետր)
	
Հողամասի մակերեսը (հեկտար)
	Գույքի  գնահատված արժեքը
(ՀՀ դրամ)
	Հողի կադաստրային արժեքը
(ՀՀ դրամ)
	Վաճառքի մեկնարկային գինը
(ՀՀ դրամ)
	
Գույքի գնահատման ամսաթիվը
	Գույքի արժեքի որոշման հետ կապված գումարը
(դրամ)
	Անհատույց օգտագործման իրավունքով զբաղեցնող սուբյեկտի անվանումը

	1.
	Հետազոտությունների կենտրոն
	Ք. Երևան, Մալաթիա-Սեբաստիա, Սեբաստիայի փողոց 1 վարչական շենք
	249.7
	0. 0269
	49 927 760
	1 872 240
	49 927 760
	06.03.2020թ.
	35 964
	ՀՀ ԳԱԱ «Էկոլոգանոոսֆերային հետազոտությունների կենտրոն» ՊՈԱԿ

	2.
	Ճաշարան
	ՀՀ Արագածոտնի մարզ, ք. Աշտարակ, Ալիխանյան եղբայրներ թիվ 1
	888.7
	0.11865
	47 055 274
	5 367 726
	47 055 274
	20.02.2020թ.
	650 127
	ՀՀ ԳԱԱ «Ռադիոֆիզիկայի և էլեկտրոնիկայի ինստիտուտ» ՊՈԱԿ



ՏԵՂԵԿԱՆՔ
 ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ
 
    Ներկայացված նախագծով առաջարկվում է Պետական գույքի կառավարման կոմիտեին ամրացված Ք. Երևան, Մալաթիա-Սեբաստիա, Սեբաստիայի փողոց 1 և ՀՀ Արագածոտնի մարզ, ք. Աշտարակ, Ալիխանյան եղբայրներ թիվ 1 հասցեներում գտնվող պետական սեփականություն հանդիսացող 2 անվանում անշարժ գույքն օտարել դասական աճուրդով։
Նշված 2 հասցեներում գտնվող անշարժ գույքը ներկայումս հանդիսանում է պետական սեփականություն և տրամադրված է անհատույց օգտագործման իրավունքով, ուստի նախագծի 3-րդ կետով սահմանվել է, որ որոշումն ուժի մեջ մտնելուց հետո եռամսյա ժամկետում Պետական գույքի կառավարման կոմիտեն պետք է ապահովի վերջիններիս հետ  կնքված անհատույց օգտագործման իրավունքի պայմանագրերի լուծումը, որից հետո միայն համապատասխան գույքը կներկայացվի օտարման աճուրդով։
1. Ք. Երևան, Մալաթիա-Սեբաստիա, Սեբաստիայի փողոց 1 հասցեում գտնվող անշարժ գույքն անհատույց օգտագործման իրավունքով հանձնված է ՀՀ ԳԱԱ «Էկոլոգանոոսֆերային հետազոտությունների կենտրոն» ՊՈԱԿ-ին։ 
2. ՀՀ Արագածոտնի մարզ, ք. Աշտարակ, Ալիխանյան եղբայրներ թիվ 1 հասցեում գտնվող գույքն անհատույց օգտագործման իրավունքով հանձնված է ՀՀ ԳԱԱ «Ռադիոֆիզիկայի և էլեկտրոնիկայի ինստիտուտ» ՊՈԱԿ-ին։
Տարածքներն օտարման ներկայացնելու համար հիմք են հանդիսացել դրանց գնման վերաբերյալ քաղաքացիների կողմից ստացված դիմումները։
Պետական գույքի օտարման կարգի համաձայն՝ աճուրդի կայացման մեկնարկային գին է սահմանվել գնահատված արժեքի 100 տոկոսի չափը: 
[bookmark: _GoBack]Ելնելով պետական գույքի կառավարման արդյունավետության բարձրացման քաղաքականությունից, ինչպես նաև ՀՀ պետական բյուջե լրացուցիչ մուտքեր ապահովելու անհրաժեշտությունից՝ առաջարկվում է նախագծում ներառված 2 անվանում անշարժ գույքը ներկայացնել օտարման՝ դասական աճուրդով:
Աճուրդի հաղթողը պարտավոր է նաև վճարել գույքի զբաղեցրած, օգտագործման ու սպասարկման համար հատկացված հողամասի կադաստրային արժեքը /100 տոկոս/:
Նախագծով նախատեսվում է նաև, որ առաջին աճուրդի ժամանակ չվաճառված գույքի վաճառքի նպատակով կկազմակերպվեն ևս երեք աճուրդ՝ յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցնելով վերջին աճուրդի մեկնարկային գնի 15 տոկոսի չափով։






























ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Պետական գույքն օտարելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:



ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Պետական գույքն օտարելու մասին»ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել էական մուտքեր:



ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ


«Պետական գույքի կառավարման մասին» ՀՀ օրենքը
ՀՀ կառավարության 2003 թվականի հունիսի 13-ի N882-Ն որոշումը






ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն
04.06.2020թ.
01/11-1/7964-2020

	Առաջարկություններ և դիտողություններ չունի:

	Կադաստրի կոմիտե
13.05.2020թ.
ՍԹ/2930-2020
	
Առաջարկություններ և դիտողություններ չունի:


	ՀՀ արդարադատության նախարարություն
03.07.2020թ.
01/27.0.01/13943-2020

	1.«Պետական գույքն օտարելու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/ ընդունման հիմնավորման համաձայն՝ համապատասխան տարածքներն օտարման ներկայացնելու համար հիմք են հանդիսացել դրանց գնման վերաբերյալ քաղաքացիների կողմից ստացված դիմումները:
	Այս կապակցությամբ գտնում ենք, որ վկայակոչված հիմնավորումը նշված պետական գույքի օտարման անհրաժեշտության մասին վկայող բավարար հիմնավորում չէ, ուստի նախագծի հիմնավորումն անհրաժեշտ է լրամշակել՝ համապատասխանեցնելով «Նորմատիվ իրավական ակտերի մասին» ՀՀ օրենքի 6-րդ հոդվածի 5-րդ մասի պահանջներին: 
2.Նախագծի 3-րդ կետի 1-ին ենթակետում «գույքի նկատմամբ կնքված անհատույց օգտագործման իրավունքով տրամադրված պայմանագրերի լուծումը» բառերն առաջարկում ենք փոխարինել «գույքի անհատույց օգտագործման պայմանագրերի լուծումը» բառերով՝ նկատի ունենալով Հայաստանի Հանրապետության քաղաքացիական օրենսգրքի դրույթները:
3.Նախագծի 3-րդ կետի 2-րդ ենթակետով առաջարկում ենք նախատեսել աճուրդը կազմակերպելու և անցկացնելու հստակ ժամկետներ:
	1. Քննարկվել է։











2. Ընդունվել է։





3.Ընդունվել է։
	1. Նախագծում ներառված տարածքներն օտարման ներկայացնելու համար հիմք են հանդիսացել դրանց գնման վերաբերյալ քաղաքացիների կողմից ստացված դիմումները, ինչպես նաև նախագծի ընդունման անհրաժեշտությունը պայմանավորված է գույքի արդյունավետ տնօրինման քաղաքականությամբև ՀՀ պետական բյուջե լրացուցիչ մուտքերի ապահովման անհրաժեշտությամբ։
2.Նախագծի 3-րդ կետի 1-ին ենթակետը խմբագրվել է։


3.Նախագծի 3-րդ կետի 2-րդ ենթակետում կատարվել է համապատասխան լրացում։





